
“Azərsu” Açıq Səhmdar 
Cəmiyyətinin işçilərinə 

“Əməkdar mühəndis” fəxri 
adının verilməsi haqqında
Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

Azərbaycanda su təsərrüfatının inkişafında xidmətlərinə 
görə aşağıdakı şəxslərə “Əməkdar mühəndis” fəxri adı verilsin:

Bayramov Oruc Sulu oğlu
Quliyev Aftandil Təvəkkül oğlu
Quliyev Sidqi Həsənalı oğlu.

İlham ƏLİYEV 
Azərbaycan Respublikasının Prezidenti

Bakı şəhəri, 13 mart 2017-ci il

Azərbaycanın Birinci vitse-prezidenti 
təyin olunması münasibətilə xanım Mehriban 

Əliyevanın ünvanına təbriklər gəlməkdə davam edir
 � Mehriban Əliyevanın Azərbaycan 

Respublikasının Birinci vitse-prezidenti təyin olunması 
münasibətilə bir sıra ölkələrin dövlət rəsmiləri, ictimai-
siyasi xadimlər, beynəlxalq təşkilatların nümayəndələri 
tərəfindən təbriklər gəlməkdə davam edir.

Azərbaycanın Birinci vit-
se-prezidenti xanım Mehriban 
Əliyevanı İndoneziya Respub-
likasının vitse-prezidenti Yusuf 
Kalla, Argentina Milli Konq-
resi Deputatlar Palatasının 
vitse-spikeri Patrisia Ximenez, 
ISESCO-nun Baş direktoru 
Əbdüləziz Osman əl-Tüveycri, 
Kaliforniya Universitetinin 
professoru, Çevik hesablama-
lar üzrə Berkli təşəbbüsünün 
direktoru Lütfi Zadə, BMT-nin 
Dünya Turizm Təşkilatının 
baş katibi Taleb Rifai, Bolqa-
rıstan Respublikasının Ticarət 
Palatasının sədr müavini və 
baş katibi Marqarita Popova, 
türkiyəli jurnalist və yazıçı 
Güner Ceylan təbrik ediblər.

Eyni zamanda, 
Azərbaycanın tanınmış 
incəsənət xadimləri – Xalq ar-
tisti Ramiz Quliyev, Əməkdar 
artist Elnarə Abdullayeva 

xanım Mehriban Əliyevanı 
Azərbaycanın Birinci vitse-
prezidenti təyin olunması 
münasibətilə təbrik ediblər.

Mehriban Əliyevanı 
Azərbaycanın Birinci vitse-
prezidenti təyin olunması 
münasibətilə Milli Məclisin 
MDB PA-dakı nümayəndəsi 
Aydın Cəfərov, Azərbaycan-
Avar İctimai Birliyinin 
sədri Məhəmməd Nooyev, 
Azərbaycan Qaçqınlar 
Cəmiyyətinin sədri Əziz 
Ələkbərli, “Polisə Dəstək” 
İctimai Birliyinin sədri 
Şəmsəddin Əliyev də təbrik 
ediblər.

Azərbaycanın Birinci 
vitse-prezidenti təyin olunması 
münasibətilə xanım Mehriban 
Əliyevanın ünvanına təbriklər 
gəlməkdə davam edir.

AZƏRTAC

Senator A.Reyşar: Dağlıq Qarabağ münaqişəsi BMT 
Təhlükəsizlik Şurasının qətnamələri əsasında həll edilməlidir

 � Martın 13-də Milli Məclisin sədri Oqtay 
Əsədov Azərbaycanda səfərdə olan Fransa Senatının 
Fransa-Qafqaz Dostluq Qrupunun sədri Andre 
Reyşarın başçılıq etdiyi nümayəndə heyəti ilə görüşüb.

Oqtay Əsədov 
Azərbaycan ilə Fransa ara-
sında münasibətlərin yüksək 
səviyyədə olduğunu qeyd 
etdi. Bildirdi ki, siyasi 
əlaqələrin inkişafında dövlət 
rəsmilərinin qarşılıqlı səfərləri 
böyük rol oynayır. “Avropa 
İttifaqı ilə əlaqələrimiz yüksək 
səviyyədədir. İnanıram ki, bu 
əlaqələr daha da inkişaf edəcək. 
Eyni zamanda, Fransanın bir 
çox şəhərlərində, o cümlədən 
Parisdə mədəniyyət tədbirləri 
keçiririk, ölkəmizi tanıdırıq”, 
- deyə sədr vurğulayıb. Milli 
Məclisin sədri ölkələrimiz 
arasında əlaqələrin inkişafında 
Azərbaycanın Birinci vitse-pre-
zidenti Mehriban Əliyevanın 
böyük rolu olduğunu diqqətə 
çatdırıb.

Ermənistan-Azərbaycan, 
Dağlıq Qarabağ münaqişəsinə 
toxunan sədr qeyd edib ki, 
20 ildən çoxdur Azərbaycan 
torpaqlarının 20 faizi erməni 

silahlı qüvvələri tərəfindən 
işğal olunub, bir milyondan 
çox azərbaycanlı öz doğma 
torpaqlarından didərgin düşüb. 
Münaqişənin həlli ilə bağlı 
BMT Təhlükəsizlik Şurasının 4 
qətnaməsi, o cümlədən nüfuzlu 
beynəlxalq təşkilatların qərar və 
qətnamələri hələ də Ermənistan 
tərəfindən icra olunmayıb. 
Azərbaycan münaqişənin 

beynəlxalq hüquq normalarına 
əsasən sülh yolu ilə həllinə 
tərəfdardır.

Son illər ölkəmizdə 
qeyri-neft sektorunun inkişafı 

istiqamətində mühüm islahatla-
rın aparıldığını qeyd edən Oqtay 
Əsədov qonaqlara regionda 
Azərbaycanın təşəbbüsü ilə 
həyata keçirilən qlobal layihələr 
barədə məlumat verdi.

Senator Andre Reyşar 
regionda təhlükəsizliyin təmin 
olunmasında Azərbaycanın 
rolunu yüksək qiymətləndirdi. 
O, regionda təhlükəsizliyin tam 

təmin olunması baxımından 
Dağlıq Qarabağ münaqişəsinin 
BMT Təhlükəsizlik Şurasının 
məlum qətnamələri əsasında 
həllinin vacibliyini vurğuladı. 
Bildirilib ki, səfər çərçivəsində 
onlar aprel döyüşləri zamanı 
azad olmuş ərazilərə baş çəkib, 
oradakı vəziyyət barədə geniş 
məlumat alıblar.

Söhbət zamanı 
parlamentlərarası əlaqələrin 
bu günü və gələcək inkişaf 
perspektivləri, dostluq qrupları-
nın fəaliyyəti, iqtisadi, humani-
tar, mədəni sahələrdə əlaqələrin 
daha da genişləndirilməsi, regi-
onal münaqişələrin həlli yolları 
barədə fikir mübadiləsi aparılıb. 

* * *
Milli Məclis sədri ilə 

görüşdən sonra fransalı qonaqlar 
parlamentin binasında kütləvi 
informasiya vasitələri üçün 
mətbuat konfransı keçiriblər. 

Mətbuat konfransında onlar 
ölkəmizə səfərin məqsədi və 
burada keçirdikləri görüşlər 
barədə geniş məlumat verib, 
jurnalistləri maraqlandıran sual-
ları ətraflı cavablandırıblar.

AZƏRTAC

Fransalı senatorlar Cocuq Mərcanlı 
kəndində və Horadiz şəhərində olublar
 � Fransa Respublikası Senatının Fransa-Qafqaz 

Dostluq Qrupunun sədri Andre Reyşarın başçılıq 
etdiyi nümayəndə heyəti Horadiz şəhərinə və Cəbrayıl 
rayonunun işğaldan azad olunmuş Cocuq Mərcanlı 
kəndinə səfər edib.

Əvvəlcə Cocuq Mərcanlı 
kəndinə gələn nümayəndə 
heyətinə ermənilərin işğal 
olunmuş ərazilərdə törətdikləri 
vəhşiliklər, Azərbaycan Res-
publikası Prezidentinin kəndin 
bərpası haqqında sərəncamına 
əsasən ərazidə aparılan 
minalardan təmizləmə və 
tikinti işləri barədə məlumat 
verilib. Bildirilib ki, işğalçı 
Ermənistan ordusu tərəfindən 
tamamilə dağıdılan Cocuq 
Mərcanlıda birinci mərhələdə 
50 fərdi yaşayış evinin, 
məktəb binasının və müva-
fiq infrastrukturun tikintisi 
həyata keçiriləcək. Növbəti 
mərhələdə isə 150 evin və 
digər infrastrukturun tikintisi 

və bərpası nəzərdə tutulur.
Kənddə aparılan tikinti-qu-

ruculuq işlərini müşahidə edən 
fransalı qonaqlar münaqişənin 
sülh yolu ilə həllinə ümid 
bəslədiklərini bildiriblər. 

Sonra Horadiz 
şəhərinə gələn nümayəndə 
heyətinə Ermənistan silah-
lı bölmələrinin cəbhənin 
müxtəlif istiqamətlərində 
snayper tüfənglərindən və 
minaatanlardan da istifadə 
etməklə atəşkəs rejimini 
pozmaları barədə məlumat 
verilib. Füzuli Rayon İcra 
Hakimiyyətinin başçısı Alı 
Alıyev bildirib ki, düşmən 
atəşlərinə baxmayaraq, rayon-
da həyat öz axarı ilə davam 

edir. Sakinlər gündəlik məişət 
qayğıları və təsərrüfat işləri ilə 
məşğul olurlar.  

Diqqətə çatdırılıb ki, 
Cocuq Mərcanlı kəndi kimi, 
Horadiz şəhəri də Ermənistan 
silahlı birləşmələri tərəfindən 
işğal olunaraq dağıdılmışdı. 
1994-cü ildə şəhər işğaldan 
azad edildikdən sonra burada 

geniş bərpa-yenidənqurma, 
abadlıq-quruculuq işləri apa-
rılıb. Görülən işlər sayəsində 
Horadiz bu gün gözəlliyi ilə 
seçilən abad bir şəhərə çev-
rilib. İndi Horadiz Fransanın 
Altkirch şəhəri ilə qardaşlaş-
mış şəhərdir. 

AZƏRTAC

Azərbaycan Respublikasının 
Nazirlər Kabinetinin Qərarı

№ 84                    Bakı şəhəri, 10 mart 2017-ci il
“İdman mərc oyunlarının həyata keçirilməsi məqsədi ilə 

hüquqi şəxsin  akkreditasiya  olunması  Qaydası”nın  və  “İd-
man  mərc oyunlarının  təşkili və keçirilməsi Qaydaları”nın 
təsdiq edilməsi haqqında” Azərbaycan Respublikası Nazirlər 
Kabinetinin 2010-cu il 20 avqust tarixli 153 nömrəli qərarında 
dəyişikliklər edilməsi barədə

“Bədən tərbiyəsi və idman haqqında” Azərbaycan Respublikası-
nın Qanununda dəyişikliklər edilməsi barədə” Azərbaycan Respub-
likasının 2016-cı il 11 noyabr tarixli 410-VQD nömrəli Qanununun 
tətbiqi haqqında” Azərbaycan Respublikası Prezidentinin 2016-cı il 
21 dekabr tarixli 1167 nömrəli Fərmanının 1.2-ci yarımbəndinin ic-
rasını təmin etmək məqsədi ilə Azərbaycan Respublikasının Nazirlər 
Kabineti QƏRARA  ALIR:

Azərbaycan Respublikası Nazirlər Kabinetinin 2010-cu il 20 
avqust tarixli 153 nömrəli qərarı (Azərbaycan Respublikasının 
Qanunvericilik Toplusu, 2010, № 8, maddə 762; 2012, № 5, maddə 
494; 2013, № 6, maddə 752; 2016, № 6, maddə 1187, № 8, maddə 
1449, № 9, maddə 1564) ilə təsdiq edilmiş “İdman mərc oyunlarının 
təşkili və keçirilməsi Qaydaları”nın 5.1.9-cu yarımbəndinin sonunda 
nöqtə işarəsi nöqtəli vergül işarəsi ilə əvəz edilsin və aşağıdakı 
məzmunda 5.1.10-cu yarımbənd əlavə edilsin:

“5.1.10. idman yarışlarının manipulyasiyasına şübhə olduğu 
halda, dərhal Nazirliyə, maliyyə bazarlarına nəzarət orqanına və 
prokurorluğa məlumat vermək.”.

Artur RASİ-ZADƏ, 
Azərbaycan Respublikasının Baş naziri 

Azərbaycan Respublikasının 
Nazirlər Kabinetinin Qərarı

№ 85                    Bakı şəhəri, 10 mart 2017-ci il
Barama istehsalı ilə məşğul olan şəxslərə barama emalı və 

ipək istehsalı müəssisələrinin qəbul etdiyi bütün növ yaş bara-
manın hər kiloqramına görə verilən subsidiyanın məbləğinin 
müəyyən edilməsi və “Barama istehsalı ilə məşğul olan şəxslərə 
barama emalı və ipək istehsalı müəssisələrinin qəbul etdiyi 
bütün növ yaş baramanın hər kiloqramına görə subsidiyanın 
verilmə  Qaydası”nın təsdiq edilməsi haqqında

“Azərbaycan Respublikasında ipəkçiliyin inkişafına dövlət 
dəstəyi haqqında” Azərbaycan Respublikası Prezidentinin 2016-cı il 
15 sentyabr tarixli 2337 nömrəli Sərəncamının 2.1-ci bəndinin icra-
sını təmin etmək məqsədi ilə Azərbaycan Respublikasının Nazirlər 
Kabineti QƏRARA  ALIR:

1. Barama istehsalı ilə məşğul olan şəxslərə barama emalı və 
ipək istehsalı müəssisələrinin qəbul etdiyi bütün növ yaş baramanın 
(əyrilən və karapaçax barama istisna olmaqla) hər kiloqramına görə 
verilən subsidiyanın məbləği 5 (beş) manat  müəyyən edilsin.  

2. “Barama istehsalı ilə məşğul olan şəxslərə barama emalı və 
ipək istehsalı müəssisələrinin qəbul etdiyi bütün növ yaş baramanın             
hər kiloqramına görə subsidiyanın verilmə Qaydası” təsdiq edilsin    
(əlavə olunur).

3. Azərbaycan Respublikasının Maliyyə Nazirliyi bu qərarın 
icrası ilə bağlı tələb olunan maliyyə vəsaitinin ayrılmasını müəyyən 
olunmuş qaydada təmin etsin.

4. Bu qərarda dəyişikliklər Azərbaycan Respublikası Prezidenti-
nin 2002-ci il 24 avqust tarixli 772 nömrəli Fərmanı ilə təsdiq 
edilmiş “İcra hakimiyyəti orqanlarının normativ hüquqi aktlarının 
hazırlanması və qəbul edilməsi qaydası haqqında Əsasnamə”nin 
2.6-1-ci bəndinə uyğun edilə bilər.

Artur RASİ-ZADƏ, 
Azərbaycan Respublikasının Baş naziri 

Azərbaycan Respublikasının Nazirlər Kabinetinin Qərarı
№ 86                                                                                     Bakı şəhəri, 10 mart 2017-ci il

“Dövlət  qulluğuna  qəbul, dövlət  
qulluğunda fəaliyyətin davam etdirilməsi 
və dövlət qulluğu vəzifələrinin tutulması 
məqsədi ilə keçirilən test imtahanları üçün 
test nümunələrinin hazırlanması, eks-
pertizası, təsdiqi, test imtahanının təşkili, 
keçirilməsi, qiymətləndirmənin  aparılma-
sı  Qaydası”nın  təsdiq edilməsi haqqında

  “Dövlət qulluğu haqqında” 
Azərbaycan Respublikasının Qanunun-da 
dəyişikliklər edilməsi barədə” Azərbaycan 
Respublikasının 2016-cı il 31 may tarixli 
267-VQD nömrəli Qanununun tətbiqi və 
“Azərbaycan Respublikasının Dövlət İmta-
han Mərkəzi publik hüquqi şəxsin yaradıl-
ması haqqında” Azərbaycan Respublikası 

Prezidentinin 2016-cı il 11 aprel tarixli 860 
nömrəli Fərmanında dəyişikliklər edilməsi 
barədə” Azərbaycan Respublikası Preziden-
tinin 2016-cı il 9 avqust tarixli 1008 nömrəli 
Fərmanının 1.1.5-ci yarımbəndinin icrasını 
təmin etmək məqsədi ilə Azərbaycan Res-
publikasının Nazirlər Kabineti  
QƏRARA ALIR:

1. “Dövlət qulluğuna qəbul, dövlət 
qulluğunda fəaliyyətin davam etdirilməsi 
və dövlət qulluğu vəzifələrinin tutulması 
məqsədi ilə keçirilən test imtahanları üçün 
test nümunələrinin hazırlanması, ekspertizası, 
təsdiqi, test imtahanının təşkili, keçirilməsi, 
qiymətləndirmənin aparılması Qaydası” 
təsdiq edilsin (əlavə olunur).

2. Ləğv olunmuş Azərbaycan  
Respublikasının Prezidenti yanında Dövlət 
Qulluğu Məsələləri üzrə Komissiyanın 
“Dövlət orqanlarında dövlət qulluğuna 
qəbul ilə bağlı keçirilən test imtahanları 
üçün test nümunələrinin hazırlanması və 
ekspertizası Qaydaları”nın təsdiq edilməsi 
barədə” 2012-ci il 5 noyabr tarixli 119 
nömrəli və “Dövlət orqanlarında dövlət 
qulluğuna qəbul üzrə test imtahanının təşkili, 
keçirilməsi və qiymətləndirilmənin aparıl-
ması Qaydaları”nın təsdiq edilməsi haqqın-
da”  2013-cü il 30 iyul tarixli 162Q nömrəli 
qərarları ləğv edilsin.

Artur RASİ-ZADƏ, 
Azərbaycan Respublikasının Baş naziri 

Azərbaycan Respublikasının Nazirlər Kabinetinin Qərarı
№ 87                                                                                                 Bakı şəhəri, 10 mart 2017-ci il

“Dövlət qulluğu vəzifələri üzrə test 
imtahanından keçmək barədə Serti-
fikatın Forması”nın təsdiq edilməsi 
haqqında

“Dövlət qulluğu haqqında” 
Azərbaycan Respublikasının Qanu-
nunda dəyişikliklər edilməsi barədə” 
Azərbaycan Respublikasının 2016-cı 
il 31 may tarixli 267-VQD nömrəli 
Qanununun tətbiqi və “Azərbaycan 
Respublikasının Dövlət İmtahan Mərkəzi 

publik hüquqi şəxsin yaradılması 
haqqında” Azərbaycan Respublikası 
Prezidentinin 2016-cı il 11 aprel tarixli 
860 nömrəli Fərmanında dəyişikliklər 
edilməsi barədə” Azərbaycan Respub-
likası Prezidentinin 2016-cı il 9 av-
qust tarixli 1008 nömrəli Fərmanının 
1.1.6-cı yarımbəndinin icrasını təmin                

etmək məqsədi ilə Azərbaycan Respubli-
kasının Nazirlər Kabineti  
QƏRARA ALIR:

“Dövlət qulluğu vəzifələri üzrə test 
imtahanından keçmək barədə Sertifikatın 
Forması” təsdiq edilsin (əlavə olunur). 

Artur RASİ-ZADƏ, 
Azərbaycan Respublikasının Baş naziri 

XİN: Azərbaycan Abxaziyada keçirilmiş qondarma 
parlament seçkilərinin nəticələrini tanımır

 � Azərbaycan Respublikası Xarici İşlər Nazirliyi 
Abxaziyada keçirilmiş qondarma parlament seçkiləri ilə 
əlaqədar bəyanat yayıb.

Bu barədə AZƏRTAC-a 
Xarici İşlər Nazirliyinin mətbuat 

xidmətindən məlumat verilib.
Bəyanatda deyilir: 

“Azərbaycan Respublikası 
Abxaziyanın müstəqilliyini və 
nəticə etibarilə, 2017-ci il martın 
12-də Abxaziyada keçirilmiş 
qondarma parlament seçkilərinin 
nəticələrini tanımır.

Azərbaycan Respublikası 

Xarici İşlər Nazirliyi inanır 
ki, Abxaziya məsələsinin 
beynəlxalq hüququn norma 
və prinsiplərinə uyğun olaraq 
həlli üçün danışıqların davam 
etdirilməsi zəruridir”. Qeyd: Qərara edilmiş əlavələrin tam mətni ilə  www.cabmin.gov.az və  

www.xalqqazeti.com saytlarında tanış ola bilərsiniz.

Şollar-Bakı su qurğuları kompleksinin 
istismara verilməsinin 100 illiyi 

münasibətilə “Azərsu” Açıq Səhmdar 
Cəmiyyəti işçilərinin “Tərəqqi” medalı ilə 

təltif edilməsi haqqında

Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu maddəsinin 
23-cü bəndini rəhbər tutaraq qərara alıram:

Şollar-Bakı su qurğuları kompleksinin istismara verilməsinin 
100 illiyi münasibətilə Azərbaycanda su təsərrüfatının inkişafında 
xidmətlərinə görə “Azərsu” Açıq Səhmdar Cəmiyyətinin aşağıdakı 
işçiləri “Tərəqqi” medalı ilə təltif edilsinlər:

Aslanov Orucqulu Dilavər oğlu
Cəfərova Kəmalə Sərvəz qızı
Dünyamalıyev Bəkir Bahadır oğlu
Əbilov Fazil Adil oğlu
Əliyev Əmirxan Mamaxan oğlu
Həşimov Teyyub Səfər oğlu
Hüseynov Vidadi Hüseyn oğlu
İlyasov Rafiq İsa oğlu
Qasımov Zahid Zakir oğlu
Məmmədquliyeva Raziyə Şəmsibala qızı
Məmmədov Şakir Bəgi oğlu
Mirzəyev Cəmaləddin Siracəddin oğlu
Nəsrullayev Cəlil Məhəmməd oğlu
Rzayeva Güllü Adıgözəl qızı
Səfərəliyev Əlxan Sərxan oğlu
Talverdiyev Valeh Misrixan oğlu.

İlham ƏLİYEV 
Azərbaycan Respublikasının Prezidenti

Bakı şəhəri, 13 mart 2017-ci il

T.S.Ağayevə Azərbaycan 
Respublikası Prezidentinin fərdi 
təqaüdünün verilməsi haqqında

Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq və “Azərbaycan Res-
publikası Prezidentinin fərdi təqaüdünün təsis edilməsi haqqın-
da” Azərbaycan Respublikası Prezidentinin 2002-ci il 11 iyun 
tarixli 715 nömrəli Fərmanına uyğun olaraq qərara alıram: 

1. Azərbaycanda su təsərrüfatının inkişafında xidmətlərinə 
görə Telman Salman oğlu Ağayevə Azərbaycan Respublikası 
Prezidentinin fərdi təqaüdü verilsin.

2. Azərbaycan Respublikasının Nazirlər Kabineti bu 
Sərəncamdan irəli gələn məsələləri həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 13 mart 2017-ci il

N.İ.Məmmədovun “Şərəf” 
ordeni ilə təltif edilməsi haqqında 

Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 23-cü bəndini rəhbər tutaraq qərara alıram:

Azərbaycan Respublikasının beynəlxalq əlaqələrinin 
möhkəmləndirilməsi sahəsində səmərəli fəaliyyətinə görə 
Novruz İsmayıl oğlu Məmmədov “Şərəf” ordeni ilə təltif 
edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 13 mart 2017-ci il

314 mart 2017-ci il, çərşənbə axşamı


